Nafarroako Parlamentuko Mahaiak, 2010eko maiatzaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Artxiboen eta Dokumentu Ondarearen Zerbitzuan aurten murrizketak izan dituzten programei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Vianako Printzea Erakundea-Kultura eta Turismo Batzordean izapidetzea.

Iruñean, 2010eko maiatzaren 3an

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak, Legebiltzarreko Erregelamenduko 186. artikuluan eta hurrengoetan xedatuaren babesean, ondoko galdera aurkeztu du, dagokion batzordean ahoz erantzuteko:

Zioen azalpena

Kultura eta Turismo Departamenturako 2010eko Nafarroako aurrekontuek Artxiboen eta Dokumentu Ondarearen Zerbitzuan kontusail-sorta bat murriztea ekarri zuten.

Erabaki horren ondorioz, zenbait programak uzkurtze bat izan dute, eta kasu batzuetan ia desagertzeraino iritsi dira, eta horrek berarekin ekarri du zeregin horietan diharduten pertsona espezialisten kopuruak murrizketaren araberako beherakada izan duela.

Afera zer egoeratan dagoen jakiteko, honakoen berri izan nahi dugu:

• Aurreko urtean existitzen ziren zer programa gertatu dira ukituak aurten, 2010ean, Artxiboen eta Dokumentu Ondarearen Zerbitzuan? Zenbat pertsonari eragin die horrek? Egoera hobeki ezagutzearren, informazioa aurrekontu-lerroen, programen eta pertsonen arabera xehakatzea eskatzen dugu.

